
Prapannanandastotram

ப்ரபந்நாநந்த³ஸ்தோத்ரம்

ஶ்ரீவேங்கடத⁴ரணீத⁴ரபதிவக்ஷஸ்ஸ்த²லவிஶாலகேலிக்³ரு’ஹம் ।
ஜக³து³ஜ்ஜீவநஸுஸ்மிதலலிதமுக²ம் தந்மமாஸ்து வஸ்து ஹ்ரு’தி³॥ 1॥
நிப³ரீஸப்⁴ரமரீருசிகப³ரீஸங்க³தமநோஜ்ஞஸுமஹாராந் ।
கலயாமஹேऽத்யுதா³ராந்முரரிபுதா³ராந்க்ரு’தார்திபரிஹாராந் ॥ 2॥
நவவஜ்ரகலிததி³நகரஸிதகிரணாப⁴ரணருசிரகசபா⁴ராந் ।
கருணாப⁴ரஸுஸ்மேராத்ருசிரவிஹாராந்ப⁴ஜே ஹரேர்தா³ராந் ॥ 3॥
குங்குமதிலகிதபா⁴ல விலுலிதஸுஸ்நிக்³த⁴முக்³த⁴குந்தலஜாலம் ।
கலயே வதா³ந்யஶீலம் கலஶாம்பு³நிதே⁴ரபத்யமச்யுதலோலம் ॥ 4॥
நிடிலவிஜிதேந்து³பா³லம் ப்⁴ரூவல்லிஸ்பு²ரணவஶிதயது³பா³லம் ।
லக்ஷ்மீவதா³ந்யலீலம் வஸ்து மதி³யேऽஸ்து ஹ்ரு’தி³ விநதபாலம் ॥ 5॥
சம்பகஸுமஸமநாஸாம் ஸம்பந்நிதி⁴மாஶ்ரயேம்ऽபு³தி⁴ம் பா⁴ஸாம் ।
அமரீணாம் ஸர்வாஸாம் ஶரண்யசரணாம் ஸரோருஹநிவாஸாம் ॥ 6॥
குவலயருசிமத³விக⁴டநபடுநயநயுக³ம் தவார்தி²கல்பநக³ம் ।
ஸ்வாந்தே கரோமி முரரிபுகாந்தே ஶாந்தே நிதாந்தமேகாந்தே ॥ 7॥
கலிதாஶ்ரிதார்திப⁴ங்கா³ந் வஶிதமஹாபுருஷவிப்⁴ரமவிப⁴ங்கா³ந் ।
ஸஞ்சிந்தயாம்யபாங்கா³ந்மங்க³ள்தே³வ்யாஸ்ஸதா³ மஹோத்துங்கா³ந் ॥ 8॥
வத³நருசிஹ்வத³விஹரந்நயநமஹாமீநராஜநிஷ்ட²தூ²தம் ।
நாஸாவிவரவிலக்³நம் நூநம் த்⁴யாயாமி மௌக்திகம் தே³வ்யா:॥ 9॥
முக²விஜிதசந்த்³ரபி³ம்ப³ம் முக்³தா⁴த⁴ரகாந்திதூ⁴தநவபி³ம்ப³ம் ।
பங்கஜநயநகுடும்ப³ம் ஸங்கலயே ஸர்வஸுரஜநாலம்ப³ம் ॥ 10॥
ஸகலஜக³த³க்³ரக³ண்யம் ஸரஸிஜநயநஸ்ய பரிணதம் புண்யம் ।
அஸ்மாத்³ரு’ஶாம் ஶரண்யம் விபா⁴வயே மநஸி கிமபி லாவண்யம் ॥ 11॥
ஜக³தீ³ஶ்வரத்வயோக்³ய ஜக³தீ³ஶ்வரவிஹரணைகதமபோ⁴க்³யம் ।

தத்கிமபி மஹாபா⁴க்³யம் மம ந்ரு’த்யது மநஸி கல்பிதாரோக்³யம் ॥ 12॥
ஶுப⁴தா³யிநாமதே⁴யம் ஸகலஸுரஸ்தோமயுவதிஜநகே³யம் ।
கோ³விந்த³பா⁴க³தே⁴யம் கோ³பாயது மா நதாவலிவிதே⁴யம் ॥ 13॥
மலயாநிலகேலிஸக²ம் ஸுதா⁴ஸஹாத்⁴யாயிதி³வ்யதரரசநம் ।
வசநம் ஸுதா⁴ப்³தி⁴புத்ர்யா ரசயது ஸகலாம் ஶ்ரியம் மமாவிகலாம் ॥ 14॥
நிஜத³யிதவத³நவிது⁴ருசிவிலோகநாயாத்தமுகுரயுக³ளமிவ ।
விமலம் கபோலயுக³ளம் கமலாயாஶ்சிந்தயாந்தரங்க³ மம ॥ 15॥
லக்ஷ்ம்யா வத³நஶஶாங்கம் ஶ்ருதியுக³ஸங்கலிதவஜ்ரதாடங்கம் ।
த்⁴யாயாமி து⁴தாதங்கம் முக்தாமணிபூ⁴ஷிதம் க³தாஶங்கம் ॥ 16॥
த்⁴ரு’ததி³வ்யகநகசேலா:கைரவப³ந்து⁴ஸ்தநந்த⁴யநிடாலா: ।
தி³வ்யா: காஶ்சந லீலா அவ்யாஸுர்விகசபத்³மவநலோலா ॥ 17॥
சஞ்சலகடாக்ஷரேகா²ந்காம்ஶ்சிது³த³ஞ்சிதவிபூ⁴ஷணமயூகா²ந் ।
கிலிகிஞ்சிதபரிவஞ்சிதப³லிவஞ்சகமாநஸாந்ப⁴ஜாமி ரஸாந் ॥ 18॥
கநகஸரோருஹகுட்மலதா³யாத³ஸ்தநப⁴ராந்க³பீ⁴ரதராந் ।
கலயாமி ரூபவிப⁴வாந்காம்ஶ்வந லீலாதரங்கி³தாத்மப⁴வாந் ॥ 19॥
அம்ரு’தஸக²வ்யாஹாராநாஶ்ரயவிது⁴கிரணமத³ஹரணஹாராந் ।
விப⁴வாந்காஞ்சித³பராந்விஶ்வஜக³ஜ்ஜீவநஸ்தநக்ஷீராந் ॥ 20॥
நலிநாலங்க்ரு’தஹஸ்தா நலிநாக்ஷஸ்ய ப்ரியாம் ஸுகு³ணஶஸ்தாம் ।
ப்ரணமாமஶ்ஶதஶஸ்தாம் ஶரணாக³தரக்ஷணேஷ்வவிஸ்ரஸ்தாம் ॥ 21॥
மணிமயகங்கணவலயம் கலிதஸுராதீ⁴ஶகே²த³ப⁴ரவிலயம் ।
காஞ்சநகாஞ்சிகலாபாநஞ்சிதவித்³யுல்லதாஸத்³ரு’ஶரூபாந் ॥ 22॥
ஶரணாக³தப⁴ரணாநக⁴சரணாமருணாத⁴ராம் ஜக³ஜ்ஜநநீம் ।
கருணாப⁴ரவருணாலயபரிணாஹிவிலோசநாம் ப⁴ஜே ஶரணம் ॥ 23॥
கிம் ப³ஹுபி⁴ர்தே³வைரிஹ ஶம்ப³ரட³ம்ப³ரஹரஸ்ய தாமம்பா³ம் ।
அஶ்ருஜநயநஸகீ²ம் விது⁴பி³ம்ப³முகீ²ம் ஸம்ஶ்ரயாநிஶம் ஹ்ரு’த³ய ॥ 24॥
லலிதபத³ம் கலிதமுத³ம் ஜநநிபத³ம் ஶ்ரேயஸாம் பட²ந்விஶத³ம் ।
ஸ்தவமிஹ தவ ப்ரபந்நாநந்த³ம் விந்த³த்யமந்த³மாநந்த³ம் ॥ 25॥

ஸ்துதிமிதி மஹிஶூரபுரீசாமமஹீபாலகுலஸம்ரு’த்³தி⁴க்ரு’தே ।
தத்குலகு³ருர்வ்யதாநீச்ச்²ரீக்ரு’ஷ்ணப்³ரஹ்மதந்த்ரபரகால:॥ 26॥
இதி ஶ்ரீக்ரு’ஷ்ண ப்³ரஹ்மதந்த்ர பரகால மஹாதே³ஶிகாநாம் க்ரு’திஷு
ஶ்ரீப்ரபந்நாநந்த³ஸ்தோத்ரம் ஸம்பூர்ணம் ।

